
Leina la sesi ke Resego.

O mpheta ka mengwaga ye mebedi.

Ke yo mogolo go nna.

Resego o nthuša ka go nkapeša diaparo tša
sekolo mesong.

O sepela le nna go ya sekolong letšatši ka
letšatši. Efela lehono, Resego ga a tsoge
gabotse.

Sesi o a lwala.

Ijoo! Ke tla bona ke dirile eng?

Ga se ka thaba le gatee!

Ke ile ka kopana le Tumi, ge ke be ke le tseleng
ya go ya sekolong.

Re sepetše mmogo.

Se se ntirile gore ke ikwe bokaone.

Kua sekolong morutiši wa ka o nkopeletše koša.

Se se ile sa dira gore ke ikwe ke thabile.

Ka nako ya go raloka, Boipelo o ile a raloka le
nna.

Se se ile sa dira gore ke ikwe ke thabile kudu.

Mafelelong a letšatši ke be ke le mosetsana yo a
thabilego kudukudu.

Ke be ke fela pelo ya go anegela sesi ka letšatši
la ka!

